
1.
Опис на состојбите во областа и дефинирање на проблемот

1.1 Опис на состојбите
Законот за заштита на културното наследство („Службен весник на Република Македонија” бр. 20/04, 71/04, 115/07, 18/11, 148/11, 23/13, 137/13, 164/13, 38/14, 44/14, 199/14, 104/15, 154/15, 192/15,  39/16, 11/18) е системски пропис со кој се уредени прашањата што се од значење за заштитата на културното наследство. Со Законот се утврдуваат видовите, категориите, идентификацијата, начините на ставање под заштита и другите инструменти на заштита на културното наследство, режимот на заштита и користењето на културното наследство, правата и должностите на имателите и ограничувањата на правото на сопственост на културното наследство во јавен интерес, организацијата, координацијата и надзорот, стручните звања и други прашања што се од значење за единството и функционирањето на системот за заштита на културното наследство во Република Македонија.

1.2 Причини за проблемите кои се предмет на разгледување 
Во Република Северна Македонија општиот закон со кој се уредува прекршочната политика e Законот за прекршоците. 

Во мај 2019 година беше донесен нов Закон за прекршоците („Службен весник на Република Северна Македонија” бр. 96/19), со кој се определуваат општите услови за пропишување на прекршоците, и прекршочните санкции, општите услови за утврдување на прекршочната одговорност, за изрекувањето и извршувањето на прекршочните санкции и се пропишува прекршочната постапка што ја водат судовите и  прекршочните органи.
Врз основа на општите одредби во Законот за прекршоците, понатаму во посебните материјални закони од различни области се пропишуваат прекршочни санкции во посебни прекршочни одредби. Во Законот за заштита на културното наследство се пропишани прекршочните санкции за правни и физички лица, како и за одговорни лица во правните лица кои не постапуваат согласно одредбите на тој закон.  
По стапувањето на сила на новиот Закон за прекршоците во преодните одредби беше утврдено дека во рок од шест месеци треба со него да се усогласат и сите материјални закони кои во себе содржат и прекршочни одредби. Следствено се јави потребата да се извршат измени на одредбите со кои се уредуваат прекршоците утврдени во Законот за заштита на културното наследство со што пропишаните глоби ќе бидат во рамките на предвидените граници утврдени со новиот Закон за прекршоците.
2. 
Цели на предлог регулативата
Целите кои се очекува да бидат постигнати со донесувањето на Законот за изменување и дополнување на Законот за заштита на културното наследство се хармонизација на правниот систем, односно потполна усогласеност на Закон за заштита на културното наследство со националната прекршочна политика утврдена во Законот за прекршоците.
3.
Можни решенија (опции)

3.1 Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 
Оваа опција значи да не се донесе предложениот закон и е неприфатлива опција, бидејќи со нејзиното одбирање нема да се постигне горенаведената цел. 
Опис на можните решенија (опции) за решавање на проблемот

3.2.1. Донесување на Закон за изменување и дополнување на Законот за заштита на културното наследство
Со донесувањето на Предлог на Законот за изменување и дополнување на Законот за заштита на културното наследство, износите на пропишаните глоби ќе бидат во согласност со новата национална прекршочна политика. 
Имено, земајќи ги како база претходно утврдените висини на глобите за поединечните прекршочни дела со Законот за заштита на културното наследство, ќе биде извршена сразмерно намалување на глобите. Распонот на глобите е изразен во рамките на предвидената можност за изрекување на општите глоби согласно Законот за прекршоците.
Истовремено, глобите кои се изрекуваат за правните и за физичките лица и за одговорните лица во правните лица, се намалуваат за да бидат во согласност со лимитот воспоставен со Законот за прекршоците, а во пропорционален однос со пропишаните глоби за правните лица. Со намалувањето на висината на глобите, се цели кон правичност и поттикнување на исплатата на глобите, наместо нејзино избегнување.
Со Предлогот на закон, изрекувањето на опомена на правните лица, пред да биде изречена глоба, се воведува како правило, доколку сторителот го сторил прекршокот за прв пат и не предизвикал штетни последици за трето лице, ниту пак бил загрозен јавниот интерес. Опомената се изрекува и за прекршок сторен под особено олеснувачки околности, ако прекрошкот се состои од неисполнување на пропишаната обрска или со прекршокот е нанесена штета, а сторителот пред донесувањето на одлуката за прекршок ја исполнил пропишаната обврска, односно ја остранил или ја надоместил нанесената штета.
Можни позитивни и негативни влијанија од секоја од опциите:
4.1
Економски влијанија
Опција 1 – нема влијанија.
Опција  2 - Со донесување на Предлогот на законот за изменување и дополнување на Законот за заштита на културното наследство ќе се придонесе кон утврдување на пропорционална прекршочна политика, која ќе овозможи обезбедување на спроведување на материјалниот закон и овозможување на наплатата на глоби во случај на сторување на прекршок.
4.2
Фискални влијанија
Опција 1 – нема влијанија.
Опција 2 – Се очекува одредбите од Предлогот на законот да предизвикаат позитивно фискално влијание преку овозможување на поголема наплата на изречените голоби, имајќи го предвид фактот дека истите се намалени и нема да предизвикаат оптеретување за правните  и за физичките лица и за одговорните лица во правните лица.
4.3
Социјални влијанија 
Опција 1 – нема влијанија.
Опција 2 – Во текот на анализата не се утврдени значителни влијанија во оваа област. 
4.4
Влијанија врз животната средина 
Опција 1 – нема влијанија
Опција  2 – Во текот на анализата не се утврдени значителни влијанија во оваа област.
4.5
Административни влијанија и трошоци 
а) трошоци за спроведување
Предлогот на законот нема да предизвика административни трошоци за неговото спроведување надвор од средствата утврдени во Буџетот на Република Северна Македонија. 
б) трошоци за почитување на регулативата
Предлогот на законот нема да предизвика административни трошоци за почитување на регулативата.
5.
Консултации

5.1 Засегнати страни и начин на вклучување
Предлог законот за изменување и дополнување на Законот за заштита на културното наследство ќе биде ставен на увид на ЕНЕР каде ќе можат засегнатите страни да дадат свој коментар, или забелешка. 
Исто така Министерството за култура, Предлогот на закон ќе до достави на мислење и до соодветните надлежни органи, согласно Деловникот за работа на Владата на Република Северна Македонија.
5.2 Преглед на добиените и вградените мислења 

/
5.3 Мислењата кои не биле земени предвид и зошто
/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции, Опцијата 2 е прифатлива опција бидејќи ќе придонесе кон хармонизација и ќе обезбеди конзистентност во правниот систем.
6.2
Ризици во спроведувањето и примената на секое од можните решенија 
Доколку не се донесе Законот за изменување и дополнување на Законот за заштита на културното наследство се ризикува да не се овозможи усогласеност на Законот за заштита на културното наследство со националната прекршочна политика утврдена во Закон за прекршоци. Но, исто така, имајќи ја предвид одредбата од член 132 од Законот за прекршоците со кој се уредува дека законите во кои се пропишани прекршочни санкции се должни да се усогласат со одредбите од овој закон во рок од шест месеци, а материјалните закони ќе продолжат да се применуваат се до нивното усогласување со одредибите од овој закон, но најдоцна шест месеци од денот на влегувањето во сила на овој закон, се ризикува инспекторите за заштита на културното наследство да не бидат во можност да изрекуваат прекршочни санкции за прекршоците утврдени во Законот за заштита на културното наследство. 
6.3
Препорачано решение со образложение
Донесување на Закон за изменување и дополнување на Законот за заштита на културното наследство.

Да се донесе Предлогот на закон за изменување и дополнување на Законот за заштита на културното наследство кој има позитивно влијание бидејќи со неговото донесување ќе се постигне хармонизација на правниот систем, односно потполна усогласеност на Законот за заштита на културното наследство со Законот за прекршоците и воедначеност во националната прекршочна политика. Со тоа ќе се овозможи ефективно изрекување на глобите, водење на прекршочната постапка и нивната наплата. Покрај тоа, со сразмерното утврдување на износот на глобата, ќе се овозможи правична наплата, додека истовремено ќе се задржи казнениот ефект на прекршочните глоби.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Донесувањето на Предлогот на законот не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
Од измените и дополнувањата на Законот не произлегува донесување на подзаконски акти.
7.3 Органи на државната управа, државни органи и други органи надлежни за спроведување
Надлежен орган за спроведување на Предлогот на закон е Министерството за култура и Управата за заштита на културното наследство, додека прекрошчните постапки ги води и изрекува прекршочна санкција согласно Законот, надлежниот суд.
Инспекциски надзор над спроведувањето на овој закон врши Министерството преку инспекторите за култура согласно со Законот за културата и Управата за заштита на културното наследство, согласно со Законот за заштита на културното наследство. 
7.4 Активности за обезбедување на ефикасно спроведување на предлогот на закон
Надлежните органи за спроведување на законот ќе ги преземат потребните активности за целосна имплементација на предметните решенија.
8.
Следење и евалуација

8.1 
Начин на следење на спроведувањето
Министерството за култура и инспекторите за заштита на културното наследство ќе го следат спроведувањето на Законот преку преземање на сите соодветни активности во насока на исполнување на обврските кои произлегуваат од предложеното законско решение како и водење на потребната евиденција согласно Законот за прекршоците.
8.2 . Евалуација на ефектите од предлогот на закон и рокови 
Евалуацијата на ефектите од Предлогот на законот ќе се врши согласно со Методологијата за оцена на спроведувањето на регулативата. 
Евалуацијата на ефектите ќе се мери според следниве индикатори:

- анализа на бројот на изречени глоби (на годишно ниво);

- анализа на траењето на прекршочните постапки,
- анализа на наплатата на изречените глоби (на годишно ниво).
Наведените индикатори ќе се мерат со годишните извештаи на инспекторите за култура.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    03.12.2019 година






                                Државен секретар,










    Valmir Aziri








       ___________________
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____.___.2019 година                                                ______________________                                                     
                                                                                      Министер за култура

                                                                                           Dr. Hysni Ismaili

